
Akileraartarnermut Atugarsissaarnermullu Isumaliogatigiissitap akileraartarnermut atugarissaarnermullu
immikkoortunut innersuussutaanik aallaavegartumik aaqgissuusseqqginnernik suliagarnernik
aallartitsinissamik Naalakkersuisut peqquneqarnissaannut Inatsisartuni aalajangiiffigisassatut
siunnersuut. Sulinissaq immikkoortunik ilanngussaq 1-mi taaneqgartunik aallaaveqassaaq. Sulineq 2021
naatinnagu naammassinegareersimassaag.

(Inatsisartunut ilaasortag Mute B. Egede, Inuit Atagatigiit)

Siunnersuuteqgartoq Mute B. Egede qutsavigaarput, siunnersuut una agqutsigalugu
nalilersuisinnaatimmatigut.

Akileraartarnermut Atugarissarnermullu Isumaliogatigiissitaq suliakkerneqarnermini
siunnersuusiogquneqarsimavog, aallaavigeqquneqarlutik politikkikkut kissaatigineqarmat
inuunerissarnerup siuariartuinarnissaanik kissaateqarneq, ukulu pingaarnertut sammegqquneqarsimallutik:

Innuttaasut atugarissaanerisa qaffatinnissaa

Pisinnaasat atornissannik periarfissiinissaq, iliniagagarnissamut kajuminnerulernissaq, sulinikkullu imminut
pilersornissamut periarfissagarnissaq, taamaalilluni inuiagatigiinnut pilersueqataaneq

Isertitatigut , inuuniarnikkullu assigiinnerulersitsiniarneq, inuiagatigiinnut pegataasinnaanikkut

Isumaginninnikkut ikiorsiisinnaassuseq pitsaasoq, inuiagatigiinnut sanngiinnerusunut, eqqugaanerusunullu
sammititaq.

Erseqgissarneqarpoq, imaaliallaannagassaanngitsoq, piuminartuunanilu. Ersersinnegarpoq allannguinata
ingerlaannarutta kingunissai ganoq ajortigisinnaasut.

Allannguinissamulli piumassusegaraanni pilersaarutit makkuussasut:

Naartuunermiit piaartumik iliuusegarneq. Peruissagatta meeqqanik nukittuunik, iliniagagarnissamut
periarfissagissaartut, imminnut pilersornissanut nukittorsakkat

Isumaginninnikkut nalimmassaaneq, suliffegarnerlu. Akileraartarnikkut eqaatsuunissaq, sulerusussutsimik
pilersitsisoq.

Ogaatsillu tassaapput : Inuuniarnikkut pitsaassuseq, isumaginninneq nalimmattoq, imminut pilersorneq

Imaammat : Meeraaneq ajornartorsiorfiusup inernerisarmagu, atuarfimmi malinnaannginneq, taasuma
kinguneraa iliniagaganngitsoorneq, taasuma kinguneraa suliffissaalegilersinnaaneq, kinguneranillu
imigassamik ajornartorsiuteqarneq, aningaasarliorneq, tamakku kingunerisarmassuk ilaqutariinnikkut
patajaatsuunnginneq.



Suliassagut ersarik, politikkikkut suliagartuugutta, angajoggaajugutta, meeqqat atuarfianiittuugutta,
utoggaagutta, Akileraartarnikkut atugarissaarnikkullu isumaliutissiissutip ersarilluinnartumik, inuiagatigiinni
suliassagut pingaarnersiorsinnaasatsinnik siunnersuuteqarfigaatigut.

Naalakkersuisut akissutaanni suliat suut ingerlareersimanersut nalunaarutigaat. Suliat immineq
ajoquteganngikkaluartut, tulleriiaarinermi inuunerup ingerlaanerani, naartuunermiit aallartittumi qulaani
taakkartukkanniit suliat annertusisamik pimoorunneqarnissaat taakkunani ersarinngilaq.

Inuillu suliffeqartut pisariagartitagut, amigaategarfiginerat sulisunik ataavartunik pilersiniarnermik
ersarissumik takusaganngilagut.

Taamaattumik siunnersuuteqartup siunnersuutai, pinngitsooratit Holdbarhedsmodelemut
ilanngunneqarnissaat , kissaatigalugu , ataatsimiititaliamut susassagartumut ingerlateqqgipparput.



